
കുടുംബശ്രീ ദേശീയ സരസ് മേള- 2025 പത്താം ദിനം
*വിവിധ തരം സിറപ്പുകളും സ്‌ക്വാഷുകളുമായി പാലക്കാടൻ ടീം

ചെങ്ങന്നൂർ :മായം ചേർക്കാത്ത  പ്രകൃതിദത്തമായ സ്‌ക്വാഷുകളും സിറപ്പുകളും ഇഷ്ട്ടമുള്ളവരാണോ നിങ്ങൾ, എങ്കിൽ അങ്ങനൊരു ടീം അങ്ങു പാലക്കാടുനിന്ന് എത്തിയിട്ടുണ്ട്.പാലക്കാട് ചിറ്റൂർ,വാളറയിൽ നിന്ന് യമുനയും സിന്ധുവുമാണ് നെല്ലിക്ക കാന്താരി സിറപ്പ്,നറുനെല്ലി, ബീറ്റ്റൂട്ട്,  പൈൻ ആപ്പിൾ,പാഷൻ ഫ്രൂട്ട്, ഓറഞ്ച്, പേരക്ക, പുതിന എന്നീ സ്‌ക്വാഷുകളുമായി എത്തിയിരിക്കുന്നത്.

കാന്താരി,പേരക്ക, ഇഞ്ചി എന്നിവ രണ്ടു സംരംഭകരും ചേർന്ന് വീട്ടിൽ തന്നെ കൃഷി ചെയ്യുന്നുണ്ട്. ബീറ്റ്റൂട്ട്,ഓറഞ്ച്,നെല്ലിക്ക, മാങ്ങാ,നറുനെല്ലി എന്നിവ ഏജന്റ്സ് മുഖേന ശേഖരിക്കുകയാണ്. ഇതിൽ ഏറ്റവും കൂടുതൽ വില  നറുനെല്ലിക്കാണ്. നറുനെല്ലി ഒരു തരം വേരാണ് അത് ശേഖരിച്ച ശേഷം തിളപ്പിച്ചാണ് സത്ത് എടുക്കുന്നത്. അതു പോലെ ഓറഞ്ച്,മാങ്ങാ, ബീറ്റ്റൂട്ട്,ഓറഞ്ച്, നെല്ലിക്ക എന്നിവ അരച്ചാണ് പൾപ്പ് എടുക്കുന്നത്. പൾപ് എടുത്ത ശേഷം അതിൽ പഞ്ചസാര ലായനി ചേർക്കുന്നു.  കേടു കൂടാതെ ഇരിക്കുന്നതിന്  ഒരു വിധത്തിലുള്ള മായവും ചേർക്കുന്നില്ല. ഒരു ഗ്ലാസ്‌ വെള്ളത്തിനുമൂന്ന് സ്പൂൺ സ്‌ക്വാഷ് മതി . നല്ല മധുരം ഉള്ളതിനാൽ അധികമായി മധുരവും ചേർക്കേണ്ടി വരുന്നില്ല.
 
ഏറ്റവും കൂടുതൽ ഡിമാൻഡ്  നെല്ലിക്ക കാന്താരി സിറപ്പിനാണ്. ഷുഗറിനും കൊളെസ്ട്രോളിംനും അത്യത്തമമായ ഈ സ്‌ക്വാഷ് ആളുകൾ മൂന്നും നാലും കുപ്പികളാണ് വാങ്ങു ന്നത്.ഓൺലൈൻ ഓർഡറുകൾ മുഖേന ഹോം ഡെലിവറി സർവീസ് ഉണ്ട്.കൂടാതെ നിരവധി അഗ്രി ഷോപ്പുകൾക്കും ഇവർ സ്‌ക്വാഷും സിറപ്പും എത്തിച്ചു കൊടുക്കാറുണ്ട്.130 രൂപ മുതൽ 200 രൂപ വരെയുള്ള സ്‌ക്വാഷുകളും സിറാപ്പുകളും ഉണ്ട് ഇവിടെ. നെല്ലിക്ക കാന്താരി സിറപ്പിനു 200 രൂപയാണ് വില. ദഹന പ്രശ്നങ്ങൾക്ക് അത്യുത്തമമായ ജിൻജർ ലെമൺ സിറപ്പും ലഭ്യമാണ് ഇവിടെ.

ഒമ്പത് വർഷമായി അയൽക്കാരായ  സിന്ധുവും യമുനയും സൂര്യ കുടുംബശ്രീയിൽ അംഗങ്ങളാണ്.   സംരംഭം തുടങ്ങിയിട്ട് ഇത് ഇവരുടെ ആറാമത്തെ സരസ് മേളയാണ്.

പബ്ലിക് റിലേഷൻസ് ഓഫീസർ
കുടുംബശ്രീ

